
GOUVÈNÈ CUOMO ANONSE LANSMAN TRAVAY KONSTRIKSYON THACHER 
PARK CENTER KAP KOUTE $3.8 MILYON DOLA  

 

Sant lan pral pote nouvo posiblite pou fè esplorasyon pis, monte bekann, 

eskalade wòch, esplore kav ak fòmasyon sou zafè anviwonman 

 

Gade imaj  la  ak  la  

 

Gouvènè M. Cuomo jodi a te anonse ouvèti chantye Thacher Park Center, yon pwojè 

$3.8 milyon ki pral yon referans ki nesesè anpil pou vizitè ki vle esplore pak 2.500 ak tè 

a sou Helderberg Escarpment Konte Albany a. Sant lan se yon pwojè enpòtan nan NY 

Parks 2020 Plan Gouvènè a pou remanbre ak transfòme rezo pak eta a. 

 

“Thacher State Park se yon vre bijou pou Capital Region, epi nou pran angajman pou 

nou fè l pi aksesib pou fanmi ak vizitè,” te deklare Gouvènè Cuomo. “N ap envesti nan 

pak eta nou yo pou nou ofri posiblite nouvo aktivite lwazi chak ak aksyon ka pral ede fè 

yo vin atraksyon pandan tout lane. Pwojè sa pral ofri yon nouvo anviwonman pou vizitè 

ka reyini, aprann, epi jwi vi panorama pak la gen sou Hudson Valley, Adirondacks, 

Montay Green ak Berkshire.” 

 

Sant lan, kap chita akote zòn depa pis la ak piknik lan pou Indian Ladder Trail popilè a, 

pral prezante vizitè yo nouvo atraksyon pak la, kap gen ladann yon rezo pis agrandi, 

ansanm ak nouvo posiblite pou monte bekann, eskalade wòch, esplore kav, fòmasyon 

sou zafè anviwonman ak yon nouvo seri akrobasi anlè ak kòd. Aktivite yo fè pati plan 

Gouvènè a te anonse a pou remanbre pak la.  

Sant Vizitè Thacher Park 8.240 pye kare a pral gen ladann:  

• yon biwo enfòmasyon kap akeyi vizitè pou ede yo esplore rezo pis agrandi pak 

la ak lòt atraksyon; 

• yon gwo lobby ak espas espozisyon pou prezante istwa jeyoloji rich ak fosil pak 

la; 

• yon espas rasanbleman 1,340 pye kare pou plizyè aktivite ki ka rezève pou 

evenman espesyal tankou maryaj ak reyinyon fanmi;  

• twalèt piblik ak biwo pak la; epi 

• yon lakou deyò ki domine ravin kote vizitè ka gade bèl spektab panorama pak 

la. 

 

Rose Harvey, Komisyonè New York State Office of Parks, Recreation and Historic 

Preservation (State Parks), te di konsa, “Plan NY Parks 2020 Gouvènè Cuomo a ap 

amelyore ak remanbre pak nou yo – epi anmenm tan l ap konekte nouvo vizitè ak touris 

nan kote estraòdinè sa yo. Thacher Park ap sibi yon kokenn transfòmasyon, epi 

Thacher Visitor Center a pral yon referans kote vizitè ki nouvo ak sa kap tounen ka 

amize yo epi aprann konnen resous ki karakterize peyizaj Capital Region an.” 

 

Ouvèti chantye sant lan tou kòmanse Kanpay pou Thacher Park Center a ki pral 

rantabilize yon envestiman $3.8 milyon eta a pou estrikti a limenm. Kanpay leve fon 

prive sa gen objektif enstalasyon espozisyon modèn kap mete devan jeyoloji san parèy 

pak la, istwa natirèl li ak vi espektakilè li; ansanm ak zòn komen byen amenaje ak yon 

dotasyon lajan pou kore l. Avèk nan tèt li Open Space Institute la, Kanpay pou Thacher 

Park Center a leve $370.000 pou rive nan yon objektif leve fon $1 milyon, ki gen ladann 

yon $220.000 sibvansyon ekivalan Atravè Konsèy Devlopman Ekonomik Capital Region 

an ak yon don $50.000 ki soti nan Trustco Bank. Pou jwenn enfòmasyon sou kanpay la, 

ale sou www.thacherparkcenter.org.  

 

Senatè George Amedore te di konsa, “Thacher Park se yon bijou anndan Capital 

Region an, epi nouvo Sant Vizitè a se yon bagay ki byen vini ka pral prezante 

enstalasyon lwazi agrandi pak la gen pou l ofri yo epi menm ede atire plis vizitè pou jwi 

bèl resous natirèl sa.”  

Senatè Neil Breslin te di konsa, “Nouvo sant $3.8 milyon sa pral menm ede pote plis 

vizitè nan bèl Thacher Park la. Mwen bat bravo pou Gouvènè Cuomo ak New York 

Office of State Parks, Recreation and Historic Preservation pou envestisman san rete 

yo nan rezo pak eta nou an.”  

 

Manm asanble Patricia A. Fahy te di konsa, “Pou plizyè jenerasyon rezidan Capital 

Region ak Nouyòkè, Thacher Park se yon bijou nan rezo pak eta nou an. Yon chay 

mèsi pou Gouvènè a pou vizyon li te genyen pou l envesti nan Eta New York atravè 

konstriksyon nouvo Thacher Park Center a ak poutèt li rapousiv angajman Emma 

Treadwell Thacher te fè gen 101 lane pase. Nouvo sant sa pral pèmèt plis moun jwi 

resous anviwonman cheri sa pandan anpil ane kap vini yo.” 

 

Manm Asanble Angelo Santabarbara te di konsa, “Envestisman eta a nan nouvo sant 

sa pou Thacher Park pral atire touris nan bijou kache nou an epi ede fè pwomosyon 

kokenn resous natirèl sa. Mwen fyè pou m fè yon tèt kole solid ak Thacher Park epi 

mwen kwè pwojè sa fè pati yon bèl avni pou pak la.” 

 

Manm Asanble John T. McDonald III te di konsa, “Envestisman eta a fè pou Thacher 

State Park Center a se nan je pa m ak je anpil moun yon envestisman saj nan youn nan 

resous pi rich zòn nou an. Envestisman tankou sa pote yon santralizasyon nan gwo 

espas pak piblik la epi se yon envestisman pridan lajan piblik pou rejyon nou reprezante 

a. Nou apresye vizyon Gouvènè a ak travay ajans New York State Park la epi nou 

espere wè finisman pwojè sa nan yon tan ki pa twò kout, ka pral pote avantaj pou piblik 

la anjeneral.” 

 

Egzekitif Konte Albany Daniel P. McCoy te di konsa, “Thacher Park, ki pote non Majistra 

Albany, John Boyd Thacher, se yon trezò pou Konte Albanys, rezidan li yo ak anpil 

vizitè yo ki vin chak ane pou jwi vi koupe souf Hudson ak Mohawk Valleys ansanm ak 

Helderberg Escarpment la. M ap remèsye Gouvènè Cuomo pou envestisman li fè nan 

Thacher Park Center a ki pral amelyore esperyans tout moun kap vizite l.” 

 

Eric Kulleseid, Vis Prezidan Senyò Open Space Institute ak Direktè Egzekitif pwogram 

Alliance for New York State Parks te di konsa, “Depi nan eritaj jenere fanmi Thacher a 

rive nan efò kap fèt kounye a pou agrandi ak pwoteje trezò Capital District sa, Thacher 

Park anrasine byen fon nan plizyè jenerasyon fanmi, chèchè ak konsèvatè. Popu 

konsève bèl kote sa, Open Space Institute la sere plis pase yon milye ak tè sou ravin 

Helderberg la pandan 40 lane ki sot pase yo, sa ki double gwosè Thacher Park la epi 

pwoteje panorama estraòdinè li a. Nan mennen aktivite leve fon prive a pou kore nouvo 

Thacher Park Center a, OSI renouvle angajman l pou Thacher Park epi rete kwè 

rezidan zòn nan pral fè menm bagay epi sipòte nouvo Thacher Park Center a.” 

 

Prezidan Friends of Thacher State Park John Kilroy te di konsa, “Nan kad misyon nou 

pou sipòte ak fè pwomosyon Pak la, Friends of Thacher State Park ranmase kòz Center 

and Capital Campaign la kòm yon pwochen etap enpòtan nan remanbreman Thacher. 

Nou kontan nouvo moman sa nan evolisyon Pak la ak nouvo posiblite pou yon pi gran 

piblik kapab fè esperyans bote Helderberg Escarpment lan, jeyoloji li ak istwa li.” 

Sou administrasyon Gouvènè Cuomo, Eta New York ap fè yon angajman solid pou 

amelyore ak elaji aksè nan aktivite anplennè. Pwogram NY Parks 2020 Gouvènè a se 

yon angajman plizyè ane pou rantabilize $900 milyon nan bourad lajan prive ak piblik 

pou State Parks soti lane 2011 rive 2020. Bidjè Egzekitif 2015-16 Gouvènè a mete $110 

milyon nan inisyativ sa a. 

 

Thacher Park, ki resevwa vizit plis pase 300.000 moun chak ane, chita sou tèt ravin 

Heldergerg la, youn nan fòmasyon ki pi rich ak fosil ki genyen sou latè, epi prezante 

plizyè kilomèt pis pou randone ak monte bekann, vizit gide ak pwogram dekouvèt, teren 

je, zòn piknik ak natasyon ak kanping nan Thompson’s Lake. 

